
OBLIGASYON 
POU 
PWOPRIYETÈ 
AK OPERATÈ 
BIZNIS
nan Espas 
Akomodasyon 
Piblik

KÈK EGZANP  :

Yon egzanp modi�kasyon yon règ, pratik oubyen yon 
pwosedi : Si yon magazen genyen yon antre aksesib 
espesyal ki rete lòk pandan biznis la ouvri, magazen an 
pral bezwen chanje règ li pou ouvri pòt la lè magazen an 
ouvri. Si sekirite se yon pwoblèm ki te demontre, yo dwe 
enstale yon bwat pou rele oubyen yon alam ki aksesib 
(idantifye l ak yon siy epi monte yon kote ak yon wotè ki 
aksesib) pou moun ki andikape yo kapab rele anplwaye 
yo pou vin ouvri pòt la.

Pami egzanp retire baryè achitekti, genyen :

•  retire yon mach oubyen plizyè mach nan yon antre 
prensipal epi enstale yon ranp, oubyen

•  agrandi pòt antre yo oubyen ale pou peye yo, oubyen

•  bese kontwa pou sèvis yo pou moun ki itilize chèz 
woulant yo kapab gen aksè a yo.

Men yon egzanp lè yo retire baryè kominikasyon : 
Enstalasyon yon sèvis telefòn teleskriptè pou moun ki 
genyen pwoblèm pou tande (TTY). Yon TTY se yon 
aparèy espesyal ki kite moun ki genyen pwoblèm pou 
pale ak tande yo itilize telefòn nan pou kominike, kote 
li pèmèt moun tape mesaj youn bay lòt tan pou yo pale 
ak koute.

Yon egzanp asistans oksilyè komen :yo dwe ofri yon 
moun ki gen pwoblèm pou wè dokiman ki ekri nan yon 
lòt fòma, tankou Bray oubyen oubyen karaktè ki pi gwo.

EGZANPSYON TAKS POU FÈ 
ETABLISMAN  AKSESIB

Kòd Revni Entèn nan genyen dispozisyon pou kredi ak 
dediksyon nan taks pou biznis ki depanse lajan pou fè 
etablisman yo aksesib pou moun ki genyen andikap 
yo. Se pa sèlman yon Lwa Eta Nouyòk amelyorasyon 
aksèsibilite ye, men li kapab amelyore biznis ou ak 
rekonpans taks, ak ogmante kliyantèl ou lè ou mete 
moun ki genyen andikap ladan yo.

Genyen plizyè resous ki disponib pou ede 
pwopriyetè biznis yo konprann obligasyon 
jeneral yo genyen pou aksèsibilite :

•  Ou kapab jwenn paj dakèy Depatman 
Jistis Etazini a pou li Lwa pou Andikape 
Ameriken a nan :

 www.ada.gov
Sit sa a genyen resous sou 
plani�kasyon aksèsibilite, ak asistans 
sou konfòmite pou ti komès.

•  Sant Pou Lavi Endepandan (« ILC ») 
atravè Nouyòk yo pral fè yon 
evalyasyon operasyon ou a pou ou, 
pou yon frè. Pou enfòmasyon sou sèvis 
sa a ak/oubyen pou rekòmandasyon 
sou ILC nan zòn ou ki ki ofri sèvis sa a, 
tanpri kontakte New York Association 
on Independent Living (Asosiyasyon 
Nouyòk Pou Lavi Endepandan 
(«  NYAIL  »), ki se òganizasyon antèt 
ICL yo ki atravè eta a. Ou kapab 
kontakte NYAIL nan 518-465-4650 
(Telefòn) ak  nan

 http://www.ilny.org/  
 index.asp
•  Pou enfòmasyon sou konfòmite ak 

dispozisyon sou andikap yo ki nan Law 
Dwa Moun Eta Nouyòk la, ou kapab 
kontakte Direktè Dwa Andikape nan 
Divizyon Dwa Moun Eta Nouyòk la nan 
718-741-8400.

Lejislati Nouyòk ak Gouvènè a plase yon 
estanda laj sou aksèsibilite nan Nouyòk. 
Nou travay ansanm pou asire ke yo 
satisfè estanda sa a yon fason ki reponn 
a dwa moun Nouyòk ki andikape, epi, an 
menm tan, pou amelyore opòtinite biznis, 
operasyon, ak sèvis nan Eta Nouyòk.

 

ONE FOR DHAM PLAZA
BRONX, NEW YOR K 10458
(718) 741-8400
Toll Free 1-888 -392-3644
TDD (718) 741 -8300

W W W . D H R . N Y . G O V

OBLIGATIONS  OF BUSINESS  OWNERS                                                  
AN D OPERATORS                                                                                     
of Places of Public Accommodation

           HAITIAN 
             CREOLE

ANDREW M. CUOMO, GOVERNOR



Obligasyon pou 
pwopriyetè ak 
operatè biznis
nan espas 
akomodasyon piblik
Lwa sou Dwa Moun Eta Nouyòk entèdi pou 

espas akomodasyon piblik fè diskriminasyon 

kont moun ki genyen andikap.

Lwa sou Dwa Moun nan defini « andikap » tankou :

• yon domajman fizik, mantal oubyen medikal ki 
se rezilta kondisyon anatomik, fizyolojik, jenetik 
oubyen newolojik ki anpeche kò a fonksyone 
nòmalman; oubyen

• teknik dyagnostik ki akseptab medikalman kapab 
demontre li ; oubyen

• genyen yon dosye sou domajman sa a ; oubyen

• yon kondisyon lòt moun wè tankou 
yon domajman.

« Espas Akomodasyon Piblik » nan Eta Nouyòk se 
tankou : otèl, restoran, magazen, klinik sante, 
lopital, pak pou amizman ak rekreyasyon 
ak sinema.

KONPÒTMAN dISKRIMINASYON KI ENTÈdI 
Espas akomodasyon piblik yo pa ka refize bay moun 
machandiz ak sèvis paske yo andikape.

CHAY EGZAJERE 
Yon « chay egzajere » vle di anpil difikilte 
oubyen depans. Pou detèmine si yon aksyon t 
ap vin lakòz yon « chay egzajere », y ap balanse 
nati ak pri modifikasyon yo mande a kont resous 
espas akomodasyon piblik la genyen.

RETIRE BARYÈ ACHITEKTI 
Espas akomodasyon piblik yo dwe retire baryè 
achitekti, ak baryè kominikasyon ki genyen 
nati striktirèl, nan etablisman ki egziste yo kote 
li « fasilman reyalizab » pou retire yo. Lwa a 
defini « fasilman reyalizab » tankou yon bagay 
ki fasil pou akonpli epi kapab fèt san anpil 
difikilte oubyen depans, epi li detaye faktè pou 
konsidere tankou pri, resous finansyè ak kalite 
akomodasyon piblik ki enplike.

Se yon obligasyon pou espas akomodasyon 
yo toujou ap retire baryè epi nou atann pou 
yo retire baryè yo alavni pandan resous 
vin disponib.

Si li pa fasilman reyalizab, yon espas 
akomodasyon dwe fè machandiz ak sèvis li yo 
disponib pou moun ki genyen andikap yo nan lòt 
metòd. Sa kapab vle di ofri machandiz oubyen 
sèvis yo yon lòt kote yo kapab jwenn aksè, 
oubyen asire ke anplwaye yo fòme pou akomode 
demann moun ki genyen andikap yo pou asire 
yo gen menm aksè nan machandiz ak nan sèvis 
tankou tout lòt moun yo.

MODIFIKASYON REZONAB RÈG AK PWOSEDI 
Espas akomodasyon piblik yo oblije fè modifikasyon 
rezonab nan règ, pratik, oubyen pwosedi, lè 
modifikasyon sa yo nesesè pou yon moun ki genyen yon 
andikap kapab jwenn aksè nan akomodasyon piblik la.

Espas ki genyen akomodasyon piblik yo pa oblije fè 
modifikasyon nan règ, pratik, oubyen pwosedi si jan de 
modifikasyon sa yo t ap chanje nati biznis la, oubyen 
etablisman an nèt. Se pwopriyetè oubyen operatè 
akomodasyon piblik la ki responsab pou pwouve ke 
modifikasyon yo mande a t ap chanje nati biznis la 
oubyen etablisman an nèt.

OBLIGASYON POU BAY ASISTANS OKSILYE 
Espas akomodasyon piblik yo dwe fè demach pou 
asire ke yo pa elimine oubyen refize pèsòn moun ki 
genyen yon andikap paske pa genyen asistans oubyen 

sèvis oksilyè.

« Asistans oksilyè » kapab vle di :

• yon entèprèt lang siy kalifye pou moun ki genyen 
pwoblèm pou tande; oubyen

• materyèl ki ekri an Bray oubyen ak gwo karaktè pou 
moun ki genyen pwoblèm pou wè; oubyen

• lòt asistans ki apwopriye daprè sikonstans la.

Espas akomodasyon yo pa oblije bay asistans oksilyè si 
sa t ap chanje nati biznis la oubyen etablisman an nèt, 
oubyen t ap lakòz yon « chay egzajere ».

Se pwopriyetè oubyen operatè akomodasyon piblik la 
ki responsab pou pwouve ke modifikasyon yo mande a 
t ap chanje nati biznis la an nèt, oubyen t ap vin tounen 
yon « chay egzajere ».


